Ineqarnermut Attaveqaasersuutinullu Naalakkersuisoq NAALAKI

Naalakkersuisoq for Boliger og Infrastruktur

GOVERNMENT OF GREENLAND

Hans Enoksen, Naleraq
Inatsisartunut ilaasortaq
inatsisartut@ina.alla.gl

Kangerlussuarmi umiarsualiviliornissaq pillugu § 37 naapertorlugu
apeqquteqaammut 2024-84-imut akissut

Asasara Hans Enoksen

Inatsisartut suleriaasianni § 37 naapertorlugu Kangerlussuarmi umiarsualiviup
sananegarnera pillugu Naalakkersuisunut apeqqutegaateqarputit. Apeqqutitit uannit
akineqartussatut innersuunneqgarput. Apeqqutitit matuma kinguliani ataasiakkaarlugit
allanneqarput, akissummillu malitseqarlutik.

Apeqqut 1: Kangerlussuarmi nutaamik umiarsuarnut pajuttaatinut
takornariartaatinullu talittarfiliornissaq inatsisartut aningaasartassai ilanngullugit
aalajangernikuusaat, suliaq sumut killippa?

Akissut: 2019-imut  Aningaasanut  Inatsimmi Kangerlussuarmi nutaamik
umiarsuaviliornissap pilersaarusiornissaanut aningaasanik immikkoortitsisogarpog.
Pilersaarusiornissamut kontomi pingaarnermi — 87.73.12 Umiarsualivinnut talittarfinnullu
aningaasaleeqqinnerit — suliassap 082.24.129 — Kangerlussuarmi umiarsualivik ataani
4,0 mio. koruunit immikkoortinnegarput. 0,4 mio. koruunit aallarniutaasumik
misissuinernut atornegarput. Aningaasat sinneri suli suliassamut atugassatut
immikkoortitaapput

2020-mi aamma 2022-mi pilersaarusiornissamut piareersaatitut nalunaarusiortogarpog.
Nalunaarusiami 2020-meersumi tunngaviusumik nutaamik
umiarsualiviliortoqartariagarnersoq naliliiffigineqarpoq. Suliassap aallartinnissaanut
nalilinerit naammassimanngillat.  Nalunaarusiami  2022-meersumi  inuiaqatigiit

aningaasaqarnerannut kingunerisassanik naliliinerit tunngaviginegarput.
Aningaasagarnermut Akileraartarnermullu Naalakkersuisoqarfik naliliivoq,
umiarsualivegarfiup siunissami ingerlanneqarnissaanut periarfissat pillugit

isummersuutinik tamakkiisunik ilaatitsisoganngitsoq. Taamaattumik suli Kangerlussuarmi
nutaamik  umiarsualiviliortogassappat iluaqutissat akornutissallu  inaarutaasumik
naliliiffiginegarnerat amigaataavoq.

Apeqqut 2: Aallartinnegarsimanngippat qaqugu aallartinniarneqarpa
sanaartornissaq?

Akissut:  Umiarsualiviliornissamut nalilersuinerit suli ingerlapput, taamaattumillu
sanaartornerup aallartinnissaa suli ullulerneqanngilag.

Apeqqut 3: Naalakkersuisut pilersaarutertit paaserusuppara?

Akissut: Umiarsuit aqqutaata sioranittarnera piffissani angallaviusuni kingullerni
umiarsualiviup  atuisuinut  annertuumik  unammillertitsisarpogq.  Naalakkersuisut
aalajangerput, maanna unammilligaasunut iluarsiiniarnermi Sikuki A/S suleqatigalugu
pilersaarusiortoqassasoq.

Pisariagartitsinerit maannarpiaq atuuttut pisariaqavissullu iluarsiiviginiarlugit nutaamik
umiarsualiviliornissamut  pilersaarusiornissamullu ~ misissuinerit ~ ukiuni  arlalinni
ingerlannegartussaapput. Taamaattumik maanna umiarsualiviusup atuisut maannarpiaq
pisariagartitaannut piareernegarnissaa pingaarnertut aallunnegarsimavoq.

Umiarsualivik maanna atornegartoq pillugu suliat naammasseriarpata, aammalu
siunissami pisariaqartitat paasineqariarpata, Naalakkersuisut Kangerlussuarmi nutaamik

umiarsualiviliornissamut suliat ingerlateqqgissavaat.

Neriuppunga qulaani allaggasuni apeqquteqaatitit akineqgartut.

Inussi rsumik inuulluagqusillunga

